
ALTERNATIV DEMOKRATESCH
REFORMPARTEI

Groupe parlementaire

Har Fernand Etgen
President vun der Deputéiertechamber
19, um Krautmaart

L-1728 Létzebuerg

Mamer, den 22. Oktober 2020

Har President,

sou wéi d’Chambersreglement et virgesait, bieden ech lech, dés parlamentaresch Fro un den d’Madamm
Familljeministesch an un den Har Schoulminister weiderzeleeden.

Mir ass rezent e Virfall zougedroe ginn, deen am Hibléck op d’Familljen- an d’Schoulpolitik vill
Froen opwerft. Eng elengerzéiend Mamm, déi voll beruffstiateg ass, huet mir matgedeelt, datt
hire sechs Joer ale Bouf op engem bestémmte Wochendag Méttes téscht 12 a 14 Auer keng
Meéiglechkeet huet, fir kénne betreit ze ginn. Dése Problem gétt duerch de COVID-Virus an déi
limitéiert Plaze bei de Betreiungsstrukturen nach zousatzlech verschaerft. Esouwuel am Fall,
wou de Bouf eleng doheem wier, ewéi och am Fall, wou de Bouf sech eleng géif op den
Heemwee maachen, befénnt sech déi eleng erzéiend Mamm an der lllegalitéit, wat iwwerdeems
verstandlech ass, well een an deem Alter d’Kanner net eleng ka loossen.

An deem Kontext hatt ech folgend Froen un d’Regierung:

1. Asssech d’Regierung bewosst, datt et Leit gétt — notamment elengerzéiend Persounen -, déi
sech an esou enger onméiglecher Situatioun befannen, wou net ka fir d’Kanner gesuergt
ginn?

2. Wa jo, wat gedenkt d’Regierung konkret ze énnerhuelen, fir elo dréngend allen Elteren an
elengerzéiend Persounen ze erméiglechen, datt hir Kanner kénnen ouni Ausnam
daagsiwwer betreit ginn?

3. A wéi engem zditleche Kader kénnen déi betraffe Persoune mat enger Léisung vum uewe
genannte Problem rechnen?

Mat déiwem Respekt,

Fred Keup
Deputéierten

Antwert vum Minister fir Educatioun, Kanner a Jugend op d’parlamentaresch Fro Nr. 3022 vum
honorabelen Hér Deputéierte Fred Keup

Déi aktuell Situatioun an déi sanitdr Mesuren, déi domadder verbonne sinn, hunn och en Impakt op den
non formalen Bildungsberaich. Verschidde Strukturn konnten effektiv opgrond vun dése sanitire Mesuren
net méi all d’Kanner, déi bei hinnen eng Plaz haten, ophuelen.

Am Kader vun der Kapazitéit, déi iwwer den Agrement accordéiert gétt, verwalten d’Gestionnairen vu
Betreiungsstrukturen hir Aschreiwunge selwer a lee&n och d’Prioritéite fir d’Aschreiwunge fest. Dést
erlaabt hinnen, flexibel op déi lokal Spezifizitéiten ze reagéieren. Well d’Plazen deelweis limitéiert sinn,
kann et virkommen, datt zu verschidde Momenter d’'Demande an dar enger oder anerer Gemeng méi
héich ass wéi déi momentan Offer.

An dése Fall definéiert de Gestionnaire Critéren no deenen Plaze prioritdr verdeelt ginn. Dés Critéré sinn
entweeder Bestanddeel vum Kontrakt, deen d’Eltere mat der Struktur &nnerschreiwen oder si sinn iwwert
de Réglement d'ordre interne festgehalen. Déi allengerzéiend Persoune gehéieren dacks zu der
Populatioun, déi eng Prioritéit huet bei der Verdeelung vun de besteeé&nde Plazen.

